ZESTOAKO UDALA ETA SAN JUAN
FUNDAZIOAREN ARTEKO HITZARMENA

Zestoa, 2023ko martxoaren 8a

ELKARTU DIRA

Alde batetik , Mikel Arregi Jauna, Zestoako Udaleko
Alkate-Lehendakaria.

Bestetik, Joseba lllarramendi, San Juan Fundazioaren

Zuzendaria.

Aldeek elkarri hitzarmen hau sinatzeko gaitasun
juridiko nahikoa onartzen diote eta euren

adostasunez,

OINARRI JURIDIKOAK

Toki Araubidearen Oinarriak arautzen dituen apirilaren
2ko 7/1985 Legearen baitan, Zestoako Udalak, bere
interesak kudeatzeko, bere aginpide esparruan,
jarduera mota guztiak bultza ditzake, eta herriaren
beharrak eta nahiak betetzen lagundu dezakeen herri-

zerbitzu oro egin.



Bestalde, kontuan hartzekoa da Lankidetza
printzipioak Administrazioen arteko harremanaren
zutoi garrantzitsuenetakoa direla. 40/2015 Legeko 3.1
artikuluan agertzen den gisa, Administrazioak bere
jarduera eta harremanetan, Administrazio Publikoen
arteko lankidetza, elkarlana eta koordinazio

printzipioak zaindu behar ditu.

Gainera, kontuan izan behar da Gizarte zerbitzuen
euskal sistemako prestazio eta zerbitzuen katalogoan
sartutako zerbitzuak kudeatzeko hitzarmenak 12/2008
Legea, abenduaren 5koa, Gizarte Zerbitzuei
buruzkoak arautzen dituela eta 69. artikuluan
ahalbidetzen dira Euskal Autonomia Erkidegoko herri-
administrazioek irabazi-asmorik gabeko (gizarte-
ekimeneko erakundeekin, Gizarte Zerbitzuen Euskal
Sistemako Prestazioen eta Zerbitzuen Katalogoan
sartutako prestazio eta zerbitzuen horniketarako

hitzarmenak.

lldo berean, 70. artikuluan ahalbidetzen dira Euskal
Autonomia Erkidegoko herri-administrazioen
lankidetzako esparru-akordioak irabazi-asmorik

gabeko erakundeekin.

Gizarte Zerbitzuen esparruan, 70/1993 Foru Dekretua
izan behar da kontuan eta 3. artikuluan hitzarmenak

edo lankidetza konbenioak izenpetzeko Udalei

eskumena aitortzen zaie.

Zentzu honetan, Zestoako Udalak, irabazi asmorik
gabeko San Juan Fundazioaren jarduera herri
onurakotzat jotzen du eta beren jarduerak aurrera
eramateko herri baliabideak erabiltzea ahalbideratu
nahi du, erabiltzaileei ahalik eta zerbitzu hoberena

jasotzeko eskaintza integral bat emanez.

ADIERAZTEN
DUTE

1.- Zestoako San Juan Fundazioa irabazi asmorik
gabeko fundazioa da, 1919 urtean sortua, eta bere
helburua zerbitzu sozio- sanitarioak eskaintzea da
egoera zaurgarrian aurkitzen diren adineko

pertsonei.

2.- San Juanen Zahar Egoitza eta Eguneko
Zentroaren-Etxebizitzen eraikina elkarren aldamenean
daude zatitzailerik gabe, 2002ko martxoaren 21lan,
San Juan Fundazioak Zestoako Udalari eguneko
Zentroa egokitu ahal izateko beharrezkoak ziren lur
sailak dohaintzan eman ostean. Horrela, Zestoako San
Juan Fundazioak, egoitzaz gain, Zestoako Eguneko
Zentroa eta Etxe Babestuen zerbitzuak ere kudeatzen
ditu, beti ere, erabiltzaileei zerbitzu integral eta

kalitatezko bat eskaintzea helburu hartuta. Horren

erakusle izan da 2019. urtean, San Juan Fundazioak
Urrezko A Kudeaketa Aurreratuaren Euskal Saria jaso

izana.

3.- Zaurgarritasun egoeran aurkitzen diren adineko
pertsonei eskaintzen zaizkien zerbitzuetan
ezinbestekoa da irizpide eta jardunbideak koordinatu
eta homogeneizatzea; baliabideei ahalik eta etekin
handiena ateratzeko, berdintasun irizpideak
bateratzeko eta gizarte zerbitzuen oinarrizko sarean

kalitatezko zerbitzuak eman ahal izateko.

4.- San Juan Fundazioaren helburua erabiltzaileei
ahalik eta zerbitzu onena ematea da, herriarekin duen
lotura ahaztu gabe. Alegia, bezeroei, herriari eta
orohar gizarteari ahalik eta zerbitzu hoberena ematea
eta horretarako, Kudeaketa Aurreratuaren Eredua
erabiltzen jarraitzea beharrezkotzat jotzen du

lantokiaren garapena bermatzeko.

5.- Zestoako Udalak kudeaketa publikoaren efizientzia
hoberena bilatu nahi du, zerbitzu publikoaren
erabilera errazena eta erabilgarriena izan dadin

Zestoako herriari begira.

ESTIPULAZIOAK

Lehena.- Xedea

Hitzarmen honen xedea Zestoako San Juan

Fundazioak kudeatzen dituen hiru baliabidetako
4



edozeinetan (Egoitza, Eguneko Zentroa eta Etxebizitza
Babestuak) dagoen adineko pertsona zaurgarria bere
ETXEAN senti araztea da, talde baten partaide izanik,
gertuko komunitatearekin harremanetan. Helburu
honetarako ezinbestekoa da zerbitzu integral bat
eskaintzea hiru baliabideetan, bereizketarik gabe eta
efizientzia hoberenarekin.



Bigarrena.- Leku kopurua

Hitzarmen honen xedean jasotzen den leku kopurua

honakoa izango da:

1.- Eguneko Zentroa:

» Astegunetako egonaldiak: 15

* Asteburuetako eta jai egunetako egonaldiak:
10
2.- Etxe babestuak

e Urte osoan: 8

Hirugarrena.- Zentroaren izaera eta
kokapena

Zestoako Eguneko Zentroak eta Etxe Babestuek
izaera publikoa dute eta Bide zarra 5ean kokatuta

daude, San Juan Egoitzaren ondoan.

Laugarrena.- Zentroko Erabiltzaileak

1.- Eguneko Zentroa:

MBB I, Il edo Il gradua duten 60 urte baino

gehiagoko pertsonek izango dute
lehentasuna. Gainontzekoen eskaerak
onartuko dira, beti ere, plaza hutsak izanez
gero.

2.- Etxe Babestuak:



MBB O gradua duten 60 urtetik gorako
pertsonek, izango dute I|ehentasuna.
Salbuespenez, beste profildun pertsonak ere
onartuko dira, Udalaren erabakiz.

Bosgarrena.- Zentroan sartzeko jardunbidea

Zerbitzuaren prestazioak erabiltzeko baimena
emateko ondoko prozedura jarraitu beharko da:

= Zerbitzuaren eskaera: Udaletxeko Gizarte
Zerbitzuetan egingo da. Beste herrietako
eskatzaileek, jatorrizko Udaletxeko Gizarte
Zerbitzuen bitartez egingo dute eskaera.

= Aurkeztu beharreko dokumentazioa: N.A.N
fotokopia, dirusarreren agiriak, txosten
medikuak eta baldintzak betetzen dituztela
frogatzeko beharrezkoa den beste edozein
agiri.

= Zerbitzua erabiltzeko baimena Zestoako
Gizarte Zerbitzuek emango dute, kasu
bakoitza aztertu ostean.

Seigarrena.- Baliabideak eta antolaketa

Hitzarmen honetan sartzen diren zerbitzuak
eskaintzeko azpiegitura eta ekipamendu egokiak
bermatu behar ditu San Juan Fundazioak, erabiltzaileei
ahalik eta bizi kalitate handiena eskaintzeko
helburuarekin. Era berean, erakundeak giza baliabide

nahikoak eta egokiak izan beharko ditu.

Zazpigarrena.- Zerbitzuaren edukia

1.- Euneko Zentroa

= Banan banako arreta pertsonalizatua.

Janari zerbitzua.

= Susperketa.

= Familia arreta.

= Osasun jarraipena.

= Arreta psiko-soziala.

= Garraio zerbitzua.

= Podologia zerbitzua.

= |leapaindegi zerbitzua.

= Fisioterapia zerbitzua.

= Gela amankomunen mantentze eta garbitze

lanak.

2.- Etxe babestuak
= Banan banako arreta pertsonalizatua.

» Ostatu zerbitzua

= Etxe eta gela amankomunen mantentze-
garbitze lanak.

Janari zerbitzua.

= Erropa garbiketa zerbitzua.
= Familia arreta.

= Osasun jarraipena.

= Arreta psiko-soziala.

= Podologia zerbitzua.

= |leapaindegi zerbitzua.

= Fisioterapia zerbitzua.
Zortzigarrena.- Lan egunak eta zerbitzu
orduak

1.- Equneko Zentroa

Eguneko Zentroa urteko egun guztietan irekiko da,
goizeko bederatziak eta arratsaldeko bostak
bitartean. Era berean, Eguneko Zentrora sartzeko
eta irtetzeko orduak bidaiaren denbora eta joan-
etorri kopurua ikusi ondoren zehaztuko dira.

Eguneko Zentroa erabiltzeko aukerak ahalik eta
gehien malgutzeko, erabiltzaileek beste aukera batzuk
ere izan ditzakete, erabiltzaileen beharretara ahalik
eta gehien egokituz bai ordutegi eta etorri beharreko

egunetan ere.

2.- Etxe Babestuak

Etxe Babestuetan urteko egun guztietan eskainiko da

zerbitzua, goiz eta arratsaldeko ordutegian.



Bederatzigarrena.- Gertakariak

Eguneko Zentroak eta Etxebizitza Babestuek barne
araudi bat dute indarrean, sarrera hitzarmenaren
bidez bi aldeak lotzen dituena. Barne araudi honen
jarraipena egingo da San Juan Fundazioa eta Zestoako
Udalaren artean, hausturen jarraipen zehatza egingo

delarik.

Bestalde, San Juan Fundazioak erabiltzaileen alta eta
bajen berri emango dio Zestoako Udalari hauek

gertatzen direnean.

Hamargarrena.- Ebaluaketa Teknikoa

Udalak, gizarte langilearen bitartez, aldizka
Zentroaren funtzionamendua ikuskatuko du,
ondorioak Gizarte Ongizate Batzordeari jakinaraziz.
Ikuskaketa honen ondorioz aurkezten diren
proposamenak hitzarmen honetako bi aldeen artean

landuko dira, zerbitzua hobetzeko helburuarekin.

Hamaikagarrena.- Iraungipenerako eta
berrikusteko arrazoiak

Hitzarmen hau bertan behera geldituko da ondorengo
kasuetan:

= Hitzarmenaren edozein estipulazio

bete gabe uztean.

= Sinatzaileen arteko akordioaren bidez.

= Aldeetako batek uko egitean. Aurreabisua
hiru hilabeteko epearekin egin beharko da.

Hitzarmen hau indarrean dagoen bitartean Organo
Eskudunak erabiltzaile tipologia zein zerbitzuen
finantzaketa sisteman aldaketak egiten Dbaditu,

hitzarmen hau berrikusi beharko da.

Era berean, urte amaieran hitzartutako plazen
kopurua berrikusiko da. Berrikuspen hone n ondorioz
hitzartutako plazak gehitu edo gutxitzeko erabakia
hartuz gero, hamalaugarren artikuluan zehaztutako

ordain ekonomikoa egoera berrira doituko da.

Hamabigarrena.- Eguneko Zentroaren eta

etxe babestuen erabilera

San Juan Fundazioa eta Zestoako Udalaren arteko
harremanak sendotzeko asmoarekin eta bi
entitateen elkarlana bultzatu eta hobetu nahian,
eguneko zentroaren eta etxe babestuetako gela
amankomunen erabilera konpartitua izango da Egoitza
eta eguneko zentroko erabiltzaileentzat, beti ere,
erabilera horrek ez badu Eguneko Zentroaren jarduera
oztopatzen.

Hamahirugarrena.- Izarraitz Herri Zaintza
proiektuaren kudeaketa

Hitzarmen orokorraren baitan, eta San Juan Fundazioak
lzarraitz Herri Zaintza proiektuaren garapenean daukan
garrantzia eta ezagutza medio, Zestoako herrian egoera
zaurgarrian aurkitzen diren adineko pertsonei ahalik eta
efizientzia hoberenarekin bereizketarik gabeko zerbitzu
integral bat emateko xedea sartzen da.

Tokiko estrategia oinarri hartuta eta lzarraitz Herri Zaintza
proiektua egikaritzeko Zestoako san Juan egoitzako
zuzendaritzak, Zestoako udalarekin harreman iraunkorrean,
bere gain hartuko ditu ondorengo kudeaketa lanak:

- Plan estrategikoaren sorrera, garapena eta jarraipena.

- Herriko Dbiztanleriaren bataz besteko eten gabeko
zahartzeak herrian eskaintzen diren zerbitzuen doitze eta
ezinbesteko koordinazioa eskatzen duela ikusirik, ondoko
zerbitzuen kudeaketa: Egoitza, Eguneko zentroa, Etxebizitza
babestuak, egoera zaurgarrian aurkitzen diren pertsonen
zerbitzuetarako garraioa. Etxez etxeko zerbitzua zuzenean
udalak kudeatzen badu ere, san Juan Fundazioko
zuzendaritzak gainontzeko zerbitzuekin bateragarri izateko
helburuz aipatu zerbitzuaren kudeaketan ere parte hartu ahal
izango du.

- Adineko Mahaiaren dinamizazioa: herriko zaintza ikuspegi
integrala  garatzeko Adinekoen Mahaian ondorengo
eragileekin elkarlana bideratuko da: 3Z, Jubilatuen Elkartea,
kirol zerbitzuen udal zuzendaritza, udal gizarte zerbitzuak,
Gisasola egoitza, zestoako Osasun Zentroa eta proiektuaren
garapenean gehitzen joan daitezkeenak.

- Kanpo harremanak sustatzea: hala nola, GFA, Adinberri,
Osakidetza eta lan esparruarekin lotura Iluketen beste
erakundeekin.

- Proiektuari loturiko ditru laguntzen kudeaketa.

- Herrilab: Zestoako herri proiektuarekin antzekotasunak
dituzten proiektuak lantzen ari diren gainerako herriekin
elkarlana.

- Liburu berdea: Gipuzkoako etorkizuneko zaintza eredu
berritzaileekin lidergo partekatua.

Hamalaugarrena.- Ordain ekonomikoa

Zestoako Udalak, Eguneko  Zentroaren, Etxe
babestuen eta garraioaren zerbitzu integralarengatik,
Gipuzkoako Foru Aldundiak sinatutako hitzarmenean
jasotzen diren tarifak kontuan hartuta 486.477 euro
ordainduko dizkio 2023. urteari dagokionean,
hiruhileko lau likidazioen bidez. Kopuru hau urtero
berrikusiko da tarifen eguneratzearekin batera

hitzarmen honek irauten duen bitartean.

Izarraitz Herri Zaintza proiektuaren kudeaketari
dagokion ordain ekonomikoa urteko 50.000 eurotakoa
izango da eta dagokion urteko udal aurrekontuetan
sartuko da. Kopuru hau ere urtero berrikusiko da

hitzarmen honek irauten duen bitartean.

Hamabostgarrena.- lraupena

Hitzarmen hau 2023. urteko urtarrilaren lean sartuko
da indarrean eta 4 urteko iraupena edukiko du, beti
ere, aldeek hiru hilabete lehenago berariazko

salaketa aurkeztu ez badute. Hala ere, bi aldeen

adostasun espresua medio, hitzarmenaren iraupena
beste hainbesteko iraupena luzatzeko aukera izango
da. Beti ere, Hitzarmenaren iraupenak eta luzapenek
ezingo dute 10 urtetik goragokoa izan, horrela
arautzen baitu uztailaren 27ko 70/1993ko Foru
Dekretuko 5. artikuluak.

Eta bi erakundeen adostasunez sinatzen dute
dokumentu hau, ale bikoitzez, goian aipatutako leku
eta datan.

Zestako Udala San Juan Fundazioa

